
San mahtuang a Tamadaza, sias aikusnadaas
alkas-angan tu takliisdanum, cis-uni mas imuu
sinpalkasaicia tu laituzaan, at mahtu-in a kamu
utmuzan mas vaivivaivi tu kainaskalan, ailisvalaan,
mapakasian i1sia Masaningsing Is-aang tu tamasaz
nil muu a aikas-angan mimis—u minsusuus.

Sikaupa a lumahdaingaz hai supahan amin mas kai-u-unian tu
balukan, aiza maikiim, maipaisu, mailukis, kaiu; aiza a
1skusia sian makitvaivi tu dangian, haitu aiza a iskusia

sian halmangaz tu dangian.Maaz a bunun mais kan-anak
mapisaningsing, siskuav sian sikaupakaupa a tangku-angaz tu
singkuzakuza hai, na sahusbuun mas Sasbinaz mapakuzakuza;
aupa istatbusin saia paisia Sasbinaz, iskusisia in mas

Sasbinaz, pakuzakuza mas vaivivaivi is-insial tu kuzkuzaun.

sisdang amin masaicia a tastulutbu,
mapakasian vaivivaivi tu buhtung ulat
mapatal idamu, mapulambu. Pahasia, mais
mintamasaz in sian tastulutbu a

vaivivaivi tu sihilutbu kuzakuza hai,
na i1sian a lutbu sian sinkadaidaz cia
mindaukdauk taldaing mapinmaupa cia

mas anak-anak.

Katu sanisnisas bunun sadu tu
uvaazang kasu. Isuu a
sinpalinanutu, sinhuzanghuzang,
daidaz, laituzaan, mas
kaisaningsingan hai, asa amin tu
min-uni mas 1sia sikaupakaupa
liska-Isus bunun tu na sililian.

Pahasia, mudana kamu kudiip, mapin-uni amin mas
sikaupakaupa tu siduhdaingaz siin sikaupakaupa
tu bunun mas inaak tu isnanavaan; pisnasian
Tama, Uvaaz, Masaningsing tu Is-aang tu ngaan
matauslin manaicia, musasu masnava manaicia
papakapimaupa mas inaak sintahu mamuu a
sikaupakaupa tu sinkakalun. Malhaiapa tu! Na
aluskunan ku kamu, sautudiip mais paskaupain

sian i-apav cin a hanian.

